
Alamin 

Gamit ng modyul na ito, inaasahang: 

Naipapahayag ang Sariling Ideya, Damdamin o Reaksiyon Tungkol sa 

Napakinggan/Nabasang Kuwento, Alamat, Tugma o Tula o Tekstong Pang-

impormasyon F2-PS-lg-6.1 

Para sa Magulang:  Tulungan at gabayan ang iyong anak upang mayroon silang 

matutunan sa modyul na ito. Bawal sulatan ang modyul na ito.  

Para sa mga Mag-aaral: Basahin at sundin ang mga panuto na nakasulat sa 

modyul na ito. Isulat ang mga sagot sa iyong kwaderno. 

 

Balikan 

 

Sa nakaraang  aralin natutunan mo ang paglalarawan ng mga elemento ng 

kwento.  

Sa binasa mong kwento sa simula ng aralin, anong uring mga bata sina 

Greg at Annie? 

A.masipag    

B. magalang   

C. mapagmahal    

Tuklasin            

Basahin ang kuwento. Sagutin ang mga sumusunod na mga tanong at isulat  sa 

kwaderno. 

Si Mang Nardo 

Si Mang Nardo ay mahusay mag-alaga ng manok. Sinisiguro niyang nabibigyan 

ang mga ito ng tamang pagkain. Araw-araw, lagi niyang winawalisan at 

tinatabunan ng lupa ang mga dumi ng manok. Ayaw niyang magreklamo ang 

kanyang mga kapitbahay na mabaho at marumi ang kaniyang manukan. 

Pagkatapos maglinis ay nakikinig siya ng drama sa radyo. 

Isang araw, habang siya ay kumukuha ng tubig sa dram ay nagputukan ang mga 

manok. Dali-dali siyang nagpunta sa kinalalagyan ng mga manok. Laging gulat 

niya sapagkat ang bawat kulungan ng manok ay may maraming itlog. Sa unang 

kulungan ay nakakuha siya ng 30 itlog, sa ikalawa ay 20, sa ikatlo ay 15, sa 

ikaapat ay 40, at sa huling kulungan ay 15 

Kinuha niya ang mga itlog sa bawat kulungan at inayos ayon sa laki. Nagpatulong 

siya sa kanyang anak. “Itong malalaking itlog ay sa unang tray mo ilagay. Iyang 

katamtamang laki ay sa pangalawang tray at iyong maliit ay sa ikatlong tray.” sabi 

ni Mang Nardo sa kaniyang anak. 

Masayang-masaya si Mang Nardo at marami silang maibebentang itlog sa 

palengke. Ang ibang itlog naman ay ibibigay niya sa kaniyang mga kapitbahay. 

Hindi nakakalimutan ni Mang Nardo na ibahagi sa iba ang kaniyang mga biyayang 

natanggap. 

Sanggunian: Bagong Batang Pinoy Filipino 2 pahina 168-169 

 

Mga tanong: 

1. Ano ang dahilan at nagputakan ang mga manok? 

Aralin 

2. Bakit masaya si Mang Nardo? 

3. Ano ang posibleng mangyari kung hindi niya lilinisin ang mga kulungan ng 

manok? 

 
 

Suriin 

   

Alam mo ba? 

Ang  pagpapahayag ng sariling ideya, damdamin o reaksiyon ay pagbibigay ng 

hinuha na maaring mangyari sa nabasa o napakinggang kuwento. Ang isang 

salita ay maaaring magkaroon ng higit sa isang kahulugan. Ang pagbibigay 

hinuha ay maaaring mangyari sa nabasa o napakinggang teksto. 

       

Pagyamanin Natin: 

Basahin at unawain ang bawat kuwento. Piliin ang angkop na ideya na 
ipinahahayag  nito. Isulat ang titik ng wastong sagot sa kuwaderno. 

 
 

 
 
 
 
 
 

 
1. Kung ikaw ay may bisikleta at mga kalaro kagaya ni Maya, ano ang 

maramdaman mo? 
                  A. malungkot 

B. masaya 
C. magalit 

2. Ano ang hilig ni Tina?  
A. Ang mga bulaklak ni Tina 
B. Mahusay magpinta si Tina 
C. Mahilig gumuhit at magpinta si Tina 

 
 
 
 
 
 
 
 
 

 
 
 
 
 
 
Pinterest 

3. Paano mo mailalarawan si Ambo? 
A. Si Ambo ang batang malinis. 
B. Si Ambo ang batang palaging naglalaro. 
C. Si Ambo ang batang salbahe. 

 
4.Ang magkapatid na Alice at Luis ay huwarang mga bata. May oras sila sa 
paglalaro, pag-aaral at sa pagtulong sa mga magulang. Tumutulong muna sila 
sa mga gawaing-bahay bago maglaro. Sa gabi naman ay nag-aaral muna sila 
bago manood ng telebisyon. Dahil dito, ang kanilang mga magulang ay 
natutuwa sa kanila. 
 
Bakit masaya ang kanilang mga magulang? Dahil sila ay…. 

 
A. Mga batang huwaran 
B. Mga pasaway na mga bata 
C. Matatalinong mga bata 

5.Bumangon si Roy sa kanyang higaan at inayos ito. Kumain siya ng kanyang 
almusal at nagsisipilyo. Pagkatapos ay dumiretso siya sa banyo upang maligo. 
Nagsuot na siya ng kanyang uniporme. Handa na siya upang pumasok sa 
paaralan. 
 
Saan pupunta si Roy? 
 

A. Naghanda si Roy  papunta sa simbahan. 
B. Naghanda si Roy papunta sa paaralan. 
C. Naghanda si Roy papunta sa palaruan. 

 

 Isaisip 

 

Tandaan Natin: 
 

1. Ang isang salita ay maaaring magkaroon ng higit sa isang kahulugan 
 
2. Ang pagbibigay ng hinuha ay pagbibigay ng maaaring mangyari sa nabasa o 

napakinggang teksto  

 

  Tayahin  
 

Piliin ang angkop na reaksyon sa bawat sitwasyon. Piliin ang hugis na 
katapat ng iyong sagot at iguhit sa kwaderno. 

 
1. Inutusan si Kris ng kaniyang nanay na bumili ng sampalok pero 

uubusin daw muna niya ang iniinom na gatas. 
 
Dapat bumili muna siya ng sampalok bago ubusin ang  
gatas. 
 
Tama lang na ubusin muna niya ang iniinom na gatas bago  
bumili ng sampalok. 
 

2.   Pinaalalahan ng nanay si Kris na ilagay ang pera sa bulsa niya   
  dahil maraming tao sa pamilihan. 

 
Para sa akin, hindi na dapat paalalahanan si Kris dahil  
malaki na siya. 

Sa tingin ko, kailangan pa ring paalalahanan si Kris dahil   gusto ng 
kaniyang      ina na mag-iingat siya sa pamilihan. 
 

3.  Pinagtawanan ng magkaibigang Brando at Brenda si Kris   
 dahil sa kaniyang pagkalito. 
 
    Hindi dapat pagtawanan ang taong nalilito. 
 

 
Tama lang ang nangyari kay Kris dahil hindi siya sumunod    
sa kaniyang nanay. 
 

4. Napag-isip isip ni Kris na dapat sundin ang bilin ng ina sa susunod 
nitong ipag-uutos. 
 

Dapat lang dahil mali naman talaga ang ginawa niyang  
hindi pagsunod sa kaniyang ina. 
 
 
Lahat ng utos ay hindi dapat sundin. 
 

5. Nais mong sumama sa pamimili ng iyong nanay ngunit pinagbabantay 
ka sa nakababata mong kapatid. 
 

Aalagaan ko na lang si bunso. 
 
 

         Isasama ko na lang si bunso sa palengke. 

Karagdagang Gawain 

Basahin ang sumusunod na sitwasyon o talata. Sagutin ang bawat tanong at 
isulat ang titik ng wastong sagot sa kwaderno. 
 

1. Agad na nagpapalabas ng babala ang PAGASA kaugnay ng  
paparating na bagyo. Pinag-iingat ang mga tao. Hindi na pinapayagan ang 
mga mangingisda na pumalaot sa karagatan. Pinalikas na ang mga taong 
nakatira malapit sa dagat. Ngunit sa kabila nito, may mga tao pa ring nanatili 
sa kanilang tirahan. 

Ano kaya ang mangyayari sa mga taong hindi sumunod sa mga 
babala? 
A. Madidisgrasya sila. 
B. Maisasalba nila ang kanilang buhay. 
C. Maging maayos ang kanilang pamumuhay. 

 
2. May  dalawang bata na naglalaro sa plasa. Tinatapakan nila   
ang mga halaman at pinipitas ang mga bulaklak saka itinapon sa paligid pati 
na rin ang balot ng kanilang pagkain. 
      Tama ba ang ginawa ng dalawang bata? Bakit? 

A. Hindi, dahil masisira ang plasa. 
B. Hindi, dahil mapapagalitan sila. 
C. Hindi, dahil makukulong sila. 

 
3.     Maliligo sa banyo si Shehera. Binuksan niya ang gripo para   
punuin ang balde ng tubig nang bigla siyang tinawag ni Sheena upang 
maglaro. Iniwanan niya ang gripong nakabukas hanggang umapaw na at 
naaksaya ang tubig. Nakita ito ng nanay at pinagsabihan  siya. 
     Bakit siya pinagsabihan ng nanay? 

A. dahil nakita siya ng nanay na lumabas siya sa banyo 
B. dahil nakita ng nanay na naaksaya ang tubig 
C. dahil nakita ng nanay na naglaro siya 

 
   4.  Malalim na ang gabi. Maya-maya ay nagtahulan ang mga aso  

     sa tapat ng aming bahay. May narinig kaming sumigaw. 
     Ano kaya sa palagay mo ang nangyari? 

A. Siguro may  mga dumating na panauhin. 
B. Siguro may naglalako ng paninda. 
C. Siguro may magnanakaw.  

 5.   Mag-uumaga na nang magkagulo sa kabilang kalye dahil may    
 bahay na nasusunog. Inilabas nila ang kanilang mga gamit. May    
 dumating na bumbero.  
 Ano ang mararamdaman mo para sa mga taong nasunugan? 

A.  Masaya ako para sa kanila. 
B.  Malulungkot ako. 
C.  Magagalit ako. 

 

 Susi sa Pagwawasto 

 

 

 

 

 

 

 

 

 

 

 

 

 

 

 

 
 

Balikan 
Sagot : 

A 

Tuklasin 

 nangitlog ang mga manok 

 Dahil marami siyang maebentang mga itlog at 

makapagbigay pa siya sa mga kapitbahay 

 50 

 Dahil inalagaan niyang mabuti ang mga manok 

 Mangangamoy ang paligid at magagalit ang mga 

kapitbahay 
 

Pagyamanin 

Natin 

1. B  

2.  C  

3.  A  

 4. A  

 5. C  

Tayahin 

1. bilog 

2. bilog 

3. tatsulok 

4. tatsulok 

5. tatsulok 

 

Karagdagang 

Gawain 

1.A 2. A 3.B 4. C 

5.B 

